
	鄺志堅招牌大肚腩消失了


	工聯會鄺志堅兩個月前加入瘦身行列，夥拍工聯會陳婉嫻及另一個朋友，參加了一個五日四夜、由廣安醫院舉辦的健康營，並且成功減去四公斤，連佢個招牌大肚腩都消失埋。 

期間，他每日食走油素菜，以及食搗爛的果仁漿補充油分，加上清水灣營地空氣清新，又每日急行八千步，非常健康。鄺志堅話，營養師教用自己的拳頭來衝量食量，並且遵守「五、四、二」的標準，例如早餐應該吃五個拳頭大小的飯菜、午餐是四和晚餐是二。健康營之後，他仍然堅持食素，日做三十分鐘帶氧運動，兩個月來體重未有反彈，真係可喜可賀。 

原來，鄺志堅發現自己是「三高」人士，即高脂肪、高血糖同膽固醇，更驗到有脂肪肝，於是在朋友介紹下的起心肝入營，仲連酒都戒埋。講開又講，呢個健康營的費用都唔平，鄺志堅話加埋身體檢查，需要五千幾元。至於「嫻姐」陳婉嫻亦喜孜孜地表示，成功減去十二磅，笑言瘦到可以將個BB收埋肚都唔覺，精神仲好添。


